RELACION
PER

PROJEKTLIGJIN “PER REGJISTRIMIN, MENYREN E PERDORIMIT
DHE KONTROLLIN E MJETEVE LUNDRUESE TURISTIKE DHE TE
KENAQESISE ME MOTORR ME FUQI MBI 30 KW OSE 40.8 KF, ME

TONAZH NEN 150 GT”

l. QELLIMI | PROJEKTLIGJIT DHE OBJEKTIVAT QE SYNOHEN
TE ARRIHEN

Projektligji “Pér regjistrimin, ményrén e pérdorimit dhe kontrollin e mjeteve
lundruese turistike dhe té kénagésisé me motorr me fugi mbi 30 KW ose 40.8
KF, me tonazh nén 150 GT”, i propozuar nga Ministri e Infrastrukturés dhe
Energjisé dhe Ministria e Brendshme, ka pér géllim rregullimin e ményrés sé
regjistrimit, pérdorimit dhe kontrollit t&¢ mjeteve lundruese turistike dhe té
kénagésisé me motor mbi 30 kw ose 40.8 kf, me tonazh nén 150 GT.

Objektivat gé synohen té arrihen pérmes miratimit té kétij projektligji dhe
zbatimit té tij jané: (i) rregullimi i ményrés sé regjistrimit té mjeteve lundruese
duke krijuar njé regjistér elektronik i cili té jeté i aksesueshém edhe nga
institucionet e tjera ligj zbatuese; (ii) pércaktimin e normave té lundrimit né det
dhe ujérat e brendshme tokésore; (iii) monitorimin sa mé miré té mjeteve
lundruese turistike dhe té kénaqgésisé gé operojné né det dhe ujérat e brendshme
tokésore.

Projektligji “Pér regjistrimin, ményrén e pérdorimit dhe kontrollin e mjeteve
lundruese turistike dhe té kénagésisé me motor me fugi mbi 30 KW ose 40.8
KF, me tonazh nén 150 GT” né vetvete i referohet dhe ndryshon ligjin nr. 8663,
daté 18.09.2000 “Pér regjistrimin, klasifikimin, ményrén e pérdorimit dhe
kontrollin e mjeteve lundruese me motor, me tonazh nén 20 NT” i ndryshuar i
cili né kohén e miratimit ka pasur qéllim disiplinimin e pérdorimit dhe
sigurimin e kontrollit t¢ mjeteve té vogla lundruese duke krijuar disa dispozita
té tepérta monitoruese té cilat ndikojné né frenimin e turistéve gé vijné me mjete
lundruese turistike apo té kénagésisé dhe gé kérkojné té vizitojné bregdetin
shqiptar.

Gjithashtu, pér hartimin e kétij projektligji jané shqyrtuar dhe marré né
konsideraté konventat detare ndérkombétare, té tilla si: Konventa Pér shpétimin

e jetés né det (SOLAS), konventa pér mbrojtjen e detit nga ndotja nga anijet
(MARPOL), konventa pér mbrojtjen e Trashégimisé Kulturore Nénujore,
Konventa pér mbrojtjen e jetés detare dhe zonés bregdetare mesdhetare,
Konventa Ndérkombétare e Keérkimit Detar dhe Shpétimit, Konventa
Ndérkombétare pér Parandalimin e Ndotjes sé Shkaktuar nga Anijet, si dhe té
gjitha parimet dhe standardet e akteve té Bashkimit Evropian mbi lévizjen e liré
té njerézve dhe mallrave.

II. VLERESIMI | PROJEKT-AKTIT NE RAPORT ME PROGRAMIN
POLITIK TE KESHILLIT TE MINISTRAVE, ME PROGRAMIN
ANALITIK TE AKTEVE DHE DOKUMENTE TE TJERA
POLITIKE.

Projektakti éshté né pérputhje me Programin politik té Késhillit té Ministrave,
pasi ndikon drejtpérdrejt né rritjen e turizmit dhe zhvillimin ekonomik té vendit.
Industria e turizmit ka kontribut t& madh né ekonomi né terma monetaré dhe né
ato té punésimit. Né programin e saj geveria synon té nxisé diversifikimin e
turizmit né ményré gé té kemi njé turizém mé té gendrueshém dhe pérgjaté
gjithé vitit, pérmes arritjes sé objektivave si: centralizmi i procesit té
planifikimit né turizém, reformimit té institucioneve/agjencive gé merren me
turizmin, vendosjen e rregullt né treg té té gjithé operatoréve ekonomiké né
fushén e turizmit (agjenci, operatoré turistiké, udhérréfyes dhe struktura
mikpritése), si dhe pérmirésimin e legjislacionit.

Industria e turizmit né Shqipéri varet né njé pjesé t€ madhe nga deti dhe llojet e
turizmit té lidhura me té, por edhe né ujérat e brendshme tokésore si ligene dhe
lumenj té lundrueshém.

Né kuadér té pérmbushjes sé prioriteteve té geverisé shgiptare lidhur me
regjistrimin dhe monitorimin e mjeteve lundruese, nxitjen e turizmit “si burim i
réndésishém ekonomie e zhvillimi”, mbéshtetur né Strategjiné Kombétare té
Transportit 2016-2020 ku né Veprimin Prioritar 11 &shté parashikuar “Zhvillimi
I skemave té stimujve pér térhegjen dhe promovimin e turizmit detar dhe
lundrimeve argétuese turistike né Shqipéri” edhe né Strategjiné Kombétare té
Turizmit, e ciléson té nevojshém miratimin e projektligjit té propozuar edhe si
njé pérgjigje e pérshtashme dhe e domosdoshme ndaj kérkesés né rritje pér
hyrjen dhe garkullimin né ujérat territoriale shqiptare té mjeteve lundruese
turistike.

Hartimi dhe miratimi i kétij projektligji nuk éshté parashikuar né Planin e
Pérgjithshém Analitik té hartimit té akteve ligjore/nénligjore pér vitin 2020.

I11. ARGUMENTIMI I PROJEKTLIGJIT LIDHUR ME
PERPARESITE, PROBLEMATIKAT, EFEKTET E PRITSHME

Projektligji “Pér regjistrimin, ményrén e pérdorimit dhe kontrollin e mjeteve
lundruese turistike dhe té kénagésisé me motor me fugi mbi 30 KW ose 40.8
KF, me tonazh nén 150 GT”, éshté hartuar si rezultat i nevojés pér té lehtésuar
procedurén regjistrimin té mjeteve lundruese dhe monitorimit té lundrimit té
metéve turistike dhe té kénaqésisé né ujérat detare dhe ujérat e brendshme
tokésore té Republikés sé Shqipérisé, né kuadér té nismés gé ka Qeveria
Shqiptare pér kthimin e Shqipérisé né njé atraksion turistik, me potencial
pérfitues pér sipérmarrjet né fushén e turizmit.

Bregdeti shqiptar ka potenciale té pashfrytézuara, me njé numér té
konsiderueshém gjiresh té virgjéra gé shtrinen pérgjaté vijés bregdetare pér
Krijimin e porteve turistike/marinave. Oferta pér kété lloj turizmi duhet té
drejtohet drejt turistéve gé vizitojné vendin toné me jahte dhe mjete lundruese té
cilat ofrojné siguri té larté.

Aktualisht monitorimi i mjeteve lundruese rregullohet nga ligji nr. 8663, daté
18.09.2000 “Pér regjistrimin, Klasifikimin, ményrén e pérdorimit dhe kontrollin
e mjeteve lundruese me motor, me tonazh nén 20 NT” i ndryshuar, i cili ka gené
nga té parat ligje té miratuara pér regjistrimin dhe monitorimin e lundrimit té
mjeteve turistike né ujérat detare té RSH-sé. Ky ligj i jep atribute monitoruese
shumé té detajuara té cilat ndikojné né bezdisjen e turistéve gé vijné me mjete
lundruese turistike dhe frenimin e té ardhurave né buxhetin e shtetit gé vijné nga
turizmi.

Pér kété arsye u shfag si domosdoshméri ndryshimi i ligjit nr. 8663, daté
18.09.2000 dhe rregullimi i dispozitave me géllim forcimin e monitorimit té
mjeteve lundruese dhe krijimin e kushteve té nevojshme pér shtimin e té
ardhurave nga Turizmi.

Pér kété arsye, projektligji i propozuar synon harmonizimin dhe unifikimin e
dispozitave lidhur me regjistrimin, ményrén e pérdorimit dhe kontrollin e
mjeteve lundruese turistike dhe té kénagésisé né Republikén e Shqipérisé.

IV. VLERESIMI | LIGJSHMERISE, KUSHTETUTESHMERISE
DHE HARMONIZIMI ME LEGJISLACIONIN NE FUQI
VENDAS E NDERKOMBETAR.

Projektligji éshté né pérputhje me nenin 81 té Kushtetutés sé Republikés sé
Shqipérisé, marréveshjet ndérkombétare né fushén e transportit detar té
ratifikuara nga RSH dhe kuadrin ligjor né fuqi gé rregullon fushén e transportit
detar dhe até turistik, si¢ éshté ligji nr. 9251, daté 08.07.2004 “Kodi Detar i
Republikés sé Shqipéris€” 1 ndryshuar, 1 cili né nenin 32 “Drejtimi Qendror
shtetéror” ka parashikuar brenda fushés sé pérgjegjésisé sé ministrisé pérgjegjése
pér transportin detar e cila administron dhe menaxhon transportin detar té
mallrave dhe njerézve, portet detare té hapura pér géllime ekonomike, Regjistrin
e Mjeteve Lundruese dhe klasifikimin e tyre, plotésimin e kushteve pér siguriné
e jetés sé njerézve dhe mjeteve lundruese, etj. Ndérsa né nenin 399 “Aktet ligjore
pér lundrimin turistik” parashikohet gé “Veprimtaria pér lundrimin turistik
rregullohet me akte nénligjore té pérbashkéta ndérmjet ministrive gé mbulojné
fushat pérkatése”.

Projekt-Ligji éshté né pérputhje me Marréveshjen e Stabilizim-Asociimit
ratifikuar me Ligjin nr. 9590, daté 27.07.2006, “Pér ratifikimin ¢ Marréveshjes
sé Stabilizim-Asociimit ndérmjet Republikés sé Shqipérisé dne Komuniteteve
Evropiane ¢ shteteve té tyre anétare”. Neni 59, Pika 2(dy) i Kapitullit Il
“Ofrimi i Shérbimeve” pércakton se palét angazhohen té respektojné detyrimet
ndérkombétare dhe evropiane né fushén e standardeve té sigurisé, sigurimit dhe
té mjedisit.

Miratimi i projektligjit éshté né pérputhje me Strategjiné Sektoriale té
Transportit dhe Planit té Veprimit 2016-2020 miratuar me Vendim té¢ KM nr.
811, daté 16.11.2016 né té cilén né Projektin Strategjik 1 Objektivi 1.1 éshté
pércaktuar “Pérmirésimi 1 sistemit rregullator detar né pajtim me standardet dhe
rregulloret e IMO dhe BE-sé” dhe Veprimi Prioritar Detar 1 “Ratifikimi dhe
nénshkrimi i rregulloreve té IMO-sé dhe BE-sé mbi siguriné detare, mbrojtjen e
mjedisit dhe menaxhimin bregdetar” si edhe Veprimi prioritar DETAR 11
Zhvillimi i skemave té stimujve pér térhegjen dhe promovimin e turizmit detar
dhe lundrimeve argétuese turistike né Shqipéri.

Miratimi i projektligjit béhet né zbatim té detyrimeve gé ka RSH si anétare e
Organizatés Ndérkombétare Detare (IMO) pér aderimin né té gjitha konventat
ndérkombétare né fushén e detarisé, ndryshimeve té tyre dhe rezolutave té IMO
pér plotésimin e standardeve ndérkombétare né fushén e detarisé.

Duke pasur parasysh kété, projektligji éshté njé hap i ri né zhvillimin e sektorit
turistik-rekreativ duke pasur si piké reference, pérve¢ konventave detare
ndérkombétare, edhe i té gjitha parimet e akteve té Bashkimit Evropian mbi
l8vizjen e liré té njerézve dhe mallrave.

V. VLERESIMI | SHKALLES SE PERAFRIMIT ME ACQUIS
COMMUNAUTAIRE (PER PROJEKTAKET NORMATIVE)

Projektligji nuk synon transpozimin e acquis communautaire.

VI. PERMBLEDHJE SHPJEGUESE E PERMBAJTJES SE
PROJEKTLIGJIT

Projektligji éshté konceptuar né 9 Pjesé, duke parashikuar rregullime specifike
pér secilén pjesé dhe konkretisht:

Pjesa | e projektligjit pércakton géllimin, i cili rregullon ményrén e regjistrimit,
té pérdorimit dhe té kontrollit t¢ mjeteve lundruese turistike dhe té kénaqgésisé
me motor mbi 30 KW ose 40.8 KF, me tonazh nén 150 GT. Kjo pjesé pércakton
gjithashtu fushén e zbatimit té projektligjit dhe pérkufizimet e termave té
pérdorur né té.

Pjesa Il e projektligjit parashikon respektimin e normave té lundrimit né det
dhe né ujérat e brendshme tokésore, detyrimet e pérgjithshme gé duhet té
zbatojné mjetet lundruese dhe pérdoruesit e tyre. Detyrimin pér njoftimin né
nisje dhe mbérritje dhe elementét e kétij njoftimi si edhe krijimin, mirémbajtjen
e regjistrit elektronik té mjeteve lundruese dhe institucionet shtetérore gé do té
kené té drejta aksesi.

Pjesa 11l e kétij projektligji pércakton pérgjegjésité e subjekteve detare pér
deklarimin me shkrim, prané pikave té kalimit kufitar, duke shénuar
vendgéndrimin, vend bazimin e mjetit dhe gjeneralitetet e pronarit ose té
bashképronaréve si dhe regjistrimin e mjetit lundrues. Gjithashtu né kété pjesé
pércaktohen kushtet dhe veprimet gé do té kryhen nga pronarét e mjeteve
lundruese pér ndryshimin e pronésise.

Kreu IV e projektligjit parashikon pérgjegjésité e fabrikave dhe kantiereve
detare pér té regjistruar té gjitha mjetet lundruese gé prodhojné apo riparojné né
njé regjistér i cili té jeté i protokolluar nga Drejtoria e Pérgjithshme Detare.

Né Pjesén V parashikohen detyrimet e pronaréve té mjeteve lundruese gé nuk
jané regjistruar né Republikén e Shqipérisé pér deklarimin né sistemin e
posagém té komunikimit né castin e mbérritjes né port, kohén e parashikuar té

géndrimit né ujérat territoriale shqiptare si dhe afatin maksimal té géndrimit né
territorin e RSH.

Pjesa VI pércakton ndalimet gé duhet té kené parasysh pronarét apo pérdoruesit
e mjeteve lundruese gjaté kryerjes sé aktivitetit té lundrimit turistik né ujérat
detare apo ato té brendshme.

Pjesa VII pércakton sanksionet pér mos regjistrimin e pronésisé sé mjetit
brenda afatit, mos pasjen apo refuzimin e paraqgitjes sé dokumenteve gjaté
lundrimit, mungesa e regjistrimit, ndryshimi apo falsifikimi i karakteristikave té
mjeteve lundruese, tejkalimi i numrit té personave gé transportohen, Pérdorimi i
mjetit lundrues pér veprimtari té kundérligjshme, etj.

Pjesa VIII parashikon gé sanksionet e kétij ligji zbatohen edhe kur béhet fjalé
pér pjesé té mjeteve lundruese té cilat, né bazé té t€ dhénave té bazuara, té
vendndodhjes, té ményrés sé fshehjes né ngarkim té pronarit ose té
bashképronaréve, té mbajtésit ose té zotéruesit, gé jané té destinuara pér
formimin, ndryshimin ose montimin e mjeteve lundruese.

Pjesa IX parashikon procedurat e ankimit administrativ, aktet nénligjore qé do
té hartohen né zbatim té kétij ligji, dispozitat kalimtare dhe pérfundimtare.

VII. INSTITUCIONET DHE ORGANET QE NGARKOHEN PER
ZBATIMIN E AKTIT

Pér zbatimin e kétij projektligji ngarkohet Ministria e Infrastrukturés dhe
Energjisé, Ministria e Brendshme, ministria pérgjegjése pér turizmin, ministria
pérgjegjése pér rojén bregdetare si dhe ¢do institucion tjetér brenda fushés sé
pérgjegjésise seé tij.

VIIl. PERSONAT DHE INSTITUCIONET QE KANE KONTRIBUAR
NE HARTIMIN E PROJEKT-AKTIT

Projektligji u hartua nga njé grup pune i pérbéré nga pérfagésues nga Ministria e
Infrastrukturés dhe Energjisé, Ministria e Brendshme, Ministria e Turizmit dhe
Mijedisit, Ministria e Mbrojtjes, Prefekti Durrés, Drejtoria e Pérgjithshme
Detare.

IX. RAPORTI | VLERESIMIT TE TE ARDHURAVE DHE
SHPENZIMEVE BUXHETORE.
Miratimi i Kkétij projektligji do té sjellé si detyrim ngritjen e dy sistemeve
elektronike:

Sistemi i paré do té quhet Regjistri Elektronik i Mjeteve Lundruese i cili do té
keté si funksion krijimin e njé regjistri elektronik ku do té regjistrohen té gjitha
mjetet lundruese dhe né té cilin do té kené akses institucionet ligjzbatuese si
Gjykata, Prokuroria, Policia etj. Ky sistem do té lehtésojé punén pér regjistrimin
e mjeteve lundruese né Republikén e Shqipérisé si edhe forcojé bashképunimin
dhe koordinimin e punés midis institucioneve pér monitorimin e tyre.

Sistemi i dyté quhet “Sistemi 1 posacém elektronik pér lévizjen e mjeteve
Lundruese”. Ky sistem do té vendoset né Kapitenerité ¢ porteve té cilat né
zbatim té Kodit Detar té Republikés sé Shqipérisé do té monitorojné lundrimin e
té gjitha mjeteve lundruese né hapésirén detare dhe ujerat e brendshém tokésor
té Republikés sé Shqipérisé. Ky sistem do té lehtésojé procedurat e lejeve dhe
raportimeve té mjeteve lundruese gé kané déshiré té lundrojné pérgjaté bregdetit
shqiptar. Me ligjin nr. 8663, daté 18.09.2000 pronarét e mjeteve lundruese duhet
té marrin leje lundrimi me shkrim nga policia kufitare ndérsa me sistemin aktual
mjafton raportimi elektronik né kété sistem dhe leja do té jepet né rrugé
elektronike.

Sipas njé vlerésimi paraprak éshté parashikuar gé kostoja ekonomike pér
ngritjen e kétyre dy sistemeve shumé té réndésishme pér transportin detar do té
jeté aférsisht 35 milion leké té cilat do té mbulohen nga buxheti i shtetit.

